ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի
1. Իրավական ակտի ընդունման անհրաժեշտությունը (նպատակը)

«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ կառավարության 2014 թվականի ապրիլի 17-ի N 411-Ա որոշմամբ տրված հանձնարարականների համար առավել իրատեսական ժամկետներ սահմանելուն` հաշվի առնելով հանձնարարականների կատարմանը նախորդող` Համաշխարհային բանկի կողից սահմանված մրցութային ընթացակարգերը:

2. Ընթացիկ իրավիճակը և խնդիրները
Հայաստանի Հանրապետության կառավարության 2014 թվականի ապրիլի 17-ի «Որպես նվիրատվություն գույք ընդունելու, «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու և գույք նվիրաբերելու մասին» N 411-Ա որոշմամբ նախատեսվում էր «Շտապբուժօգնություն» ՓԲԸ-ին սեփականության իրավունքով պատկանող թվով 10 «ԳԱԶ-32214» մակնիշի տրանսպորտային միջոցները ընդունել  որպես նվիրատվություն և ամրացնել ՀՀ առողջապահության նախարարության աշխատակազմ պետական կառավարչական հիմնարկին: Այնուհետև դրանք պետք է գնահատվեն, վերանորոգվեն և, ըստ պահանջի, նվիրաբերվեն մարզային բժշկական հաստատություններին:
Ավտոմեքենաների վերանորոգումն ու բաշխումը հնարավոր չէ իրականացնել ՀՀ կառավարության 2014 թվականի ապրիլի 17-ի N 411-Ա որոշմամբ նախատեսված ժամկետներում (վերանորոգման համար ժամկետ է սահմանվել մինչև 2014 թվականի օգոստոսի 31-ը, իսկ բաշխման համար` 2014 թվականի սեպտեմբերի 15-ը): Նշվածը պայմանավորված է այն հանգամանքով, որ ավտոմեքենաների վերանորոգումը պետք է իրականացվի ՀԲ կողմից տրամադրված վարկային միջոցների հաշվին, ինչը ենթադրում է ՀԲ կողից սահմանված մրցութային գործընթացի իրականացում: Տվյալ պարագայում մրցույթի ձևաչափի և փաթեթի վերաբերյալ ՀԲ հետ տարվող բանակցությունների համար պահանջվեց նախատեսվածից ավելի երկար ժամանակ:  Արդյունքում, ավտոմեքենաների վերանորոգման նպատակով մրցույթում հաղթող ճանաչված ընկերության հետ կնքվեց պայմանագիր միայն 25.07.2014թ.: Պայմանագրով նախատեսված է ավտոմեքենաները վերանորոգել 120 օրվա ընթացքում, այն է` մինչև 21.11.2014թ.: 

Հետևաբար, ավտոմեքենաների վերանորոգման և բաշխման համար ՀՀ կառավարության 2014 թվականի ապրիլի 17-ի N 411-Ա որոշմամբ նախատեսված ժամկետները անհրաժեշտ է երկարացնել:
3.  Կարգավորման նպատակը և բնույթը
Իրավական ակտի նախագծի նպատակն է  ՀՀ կառավարության 17.04.2014թ. թիվ 411-Ա որոշմամբ տրված հանձնարարականների համար սահմանել ժամկետներ, որոնցում այդ հանձնարարականները գործնականորեն կարելի է իրագործել:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից:
5. Ակնկալվող արդյունքը
«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը կնպաստի սահմանված ժամկետներում թիվ 411-Ա որոշմամբ տրված հանձնարարականների իրականացմանը:
ՏԵՂԵԿԱՆՔ

«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:

«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2014 թվականի ապրիլի 17-ի N 411-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

